
Numru 11
Rikors numru 79/2020/1 GM
Maria Gialanze™ u b’digriet tal-Qorti tal-24 ta’ Gunju, 2021, Erika
Gialanze™ assumiet |-atti flok Maria Gialanze’, stante donazzjoni
V.

Carmen u Georgette Mizzi; L-Avukat tal-Istat; L-Awtorita’ tad-Djar

1. Fiz-zmien meta giet intavolata din il-kawza Maria Gialanze™ kienet
il-proprjetarja ta’ appartament li jinsab il-Gzira, liema appartament kien
gie rekwizizzjonat fAwwissu 1973 flimkien mal-appartamenti kollha tal-
istess blokka u moghti lill-konvenuti Mizzi versu I-kera annwali li llum-il
gurnata hija fllammont ta’ €238.64. Dan l-appartament kien die
derekwizizzjonat fis-27 ta’ Awwissu 2003 u llum ghadu okkupat mill-
konvenuti Mizzi taht titolu ta’ kera. L-attri¢i Imentat li I-kera pagabbli mill-

inkwilini ma tirriflettix il-valur tal-fond fuq is-suq liberu u li ghalhekk ged

igorr piz sproporzjonat minhabba din il-mizura, li skont hi jwassal ghal
lezjoni tad-drittijiet taghha hekk kif sanciti permezz tal-Artikolu 37 tal-

Kostituzzjoni u |-Artikolu 1 tal-Ewwel Protokoll tal-Konvenzjoni Ewoprea.

2. F’dawn il-pro¢eduri hija talbet ghalhekk lill-Ewwel Qorti sabiex:
“(i) Tiddikjara li bil-fatti hawn esposti gew u ghadhom geghdin jigu
vjolati d-drittijiet fundamentali tal-esponenti ghall-proprjeta™
taghha kif protetti mill-Ewwel Artikolu tal-Ewwel Protokoll tal-
Konvenzjoni Ewropea u kif ukoll mill-art. 37 tal-Kostituzzjoni ta’
Malta rispettivament, u konsegwentement.

(il) Taghti dawk ir-rimed;ji kollha opportuni u effettivi nkluz jekk
ikun hemm il-htieda li jigu dikjarati nulli jew inapplikabbli fil-kaz in
ezami |-effetti kollha tal-ordni ta' rekwizizzjoni, li tiddikjara r-rilaxx
tal-fond surreferit u tordna I-izgumbrament tal-intimati Mizzi mill-
appartament inkwistjoni u/jew billi tillikwida dak il-kumpens jew
just satisfaction' dovut lill-esponenti dan b'rizerva ghal-
likwidazzjoni fl-istadju opportun tad-danni sofferti minnhom bhala
konsegwenza tal-fatti kollha surreferit jekk ikun il-kaz u taghti kull

ordni u rimedju iehor xieraq jew opportun biex tigi spurgata I-
vjolazzjoni tad-drittijiet fondamentali taghhom hawn lamentata.”

3. L-Awtorita’ tad-Djar e¢cepiet, inter alia, li l-attri¢i ghandha turi li I-
konvenuti Mizzi verament igawdu minn kirja li tiggedded skont il-Kapitolu
69 tal-Ligijiet ta’ Malta, li l-attrici ma ezawrietx ir-rimedji ordinarji
disponibbli lilha, li I-attri¢i kienet taf li I-proprjeta mertu ta’ din il-kawza
kienet giet rekwizizzjonata meta kienet xtratha, li sakemm il-fond in
kwistjoni ma kienx proprjeta’ tal-attrici ma jistax jinghad li hija sofriet xi
ksur tad-drittijiet fondamentali taghha, li I-attri¢i ghandha tressaq prova
tat-titolu taghha, li I-Istat ghandu I-jedd li jwettaq dawk il-ligijiet li jhoss li
huma necessarji biex jikkontrolla I-uzu tal-proprjeta’ fl-interess generali,

li I-Kapitolu 16 u 69 tal-Ligijiet ta’ Malta ghandhom ghan legittimu fl-

interess generali ghaliex huma mahsuba sabiex jipprotegu persuni milli
jigu mkeccija mid-dar ta’ abitazzjoni taghhom u jzommu bilan¢ gust u
ekwu bejn I-interessi tas-sid, tal-kerrej u tal-poplu in generali, li [-Ordni ta’
Rekwizizzjoni mhijiex per se leziva tad-drittijiet fondamentali tal-attrici
basta |-kumpens ikun proporzjonat, li hija m’ghandhiex x’tagsam mal-
ammont ta’ kera li llum-il gurnata jithallas mill-inkwilini, li I-fond in kwistjoni
kien gie derekwizizzjonat fis-27 ta’ Mejju 2003 u li llum-il gurnata nholoq
kuntratt ta’ kera bejn I-attrici u I-inkwilini u ghalhekk il-vertenza odjerna
hija wahda civili bejn il-partijiet kontraenti li fiha |-Awtorita’ tad-Djar

m’ghandhiex locus standi.

4, L-Avukat tal-Istat ec¢epixxa, inter alia, li huwa mhuwiex il-legittimu
kontradittur fdawn il-proceduri, li I-attri¢i ghandha ggib prova tat-titolu
taghha, li |-Artikolu 37 mhuwiex applikabbli, li I-hrug tal-ordni ta’
rekwizizzjoni u l-allokazzjoni tal-fond lill-inkwilini sar skont il-ligi u ma
jivvjolax id-drittijiet fondamentali tal-attrici, li l-ordni ta’ rekwizizzjoni
jikkostitwixxi mizura ta’ kontroll ta’ uzu ta’ proprjeta’ fl-interess pubbliku,
li I-Istat ghandu I-jedd li jghaddi dawk il-ligijiet li jidhrulu li huma xierqa
biex jikkontrolla I-uzu tal-proprjeta’ skont l-interess generali, li I-attrici qatt
ma kkontestat l-ammont tal-kera i kienet tirCievi, li I-kumpens xieraq
m'ghandux ikun il-valur kummerc¢jali tal-fond, u i I-Istat m’ghandu I-ebda
setgha ohra fuq il-fond in kwistjoni galadarba nharget ordni ta’

derekwizizzjoni.

5. L-intimati Carmen u Georgette Mizzi ec¢epew, inter alia, li huma
ged igawdu I-fond in kwistjoni b’titolu validu ta’ kera, li I-Artikolu 37 tal-
Kostituzzjoni mhuwiex applikabbli, li huma ged igawdu d-drittijiet taghhom
fuq il-proprieta” in kwistjoni skont il-ligi u ghalhekk mhux qged
jippregudikaw id-drittijiet ta’ hadd, li I-kera pagabbli m’hemmx bzonn tkun
ugwali ghal dik percepibbli fuq is-suq liberu, li m'ghandhomx jigu
zgumbrati mill-fond in kwistjoni ghaliex m’ghandhomx il-mezzi suffi¢jenti
sabiex isibu akkomodazzjoni alternattiva xierga u li I-attri¢i kienet konxja

tal-protezzjoni li jgawdu I-inkwilini meta akkwistat din il-proprjeta’.

6. FI-24 ta’ Gunju 2021 I-Ewwel Qorti lagghet talba maghmula minn
Maria Gialanze™ sabiex [-atti tal-kawza jigu assunti minn bintha Erika
Gialanze™ wara li I-fond mertu ta’ dawn il-pro¢eduri gie trasferit minn
Maria Gialanze® lil Erika Gialanze' permezz ta’ kuntratt ta’ donazzjoni

datat 4 ta’ Gunju 2021.

7. Bis-sentenza tal-Prim’Awla tal-Qorti Civili (Sede Kostituzzjonali)

tat-2 ta’ Dicembru 2021 gie deciz hekk:

“Ghal dawn il-motivi, I-Qorti:

(1) Tichad Il-e¢cezzjoni tal-Avukat tal-Istat li mhux legittimu
kontradittur.

(2) Tichad it-talbiet tar-rikorrenti.

Spejjez a kariku taghha.”

8. Maria Gialanze™ u Erika Gialanze™ prezentaw ir-rikors tal-appell

taghhom fil-21 ta’ Di¢embru 2021 permezz ta’ liema talbu lil din il-Qorti

sabiex thassar u tirrevoka s-sentenza appellata billi tiddikjara li s-
sentenza appellata hija nulla u tirrimetti I-atti lura lill-Ewwel Qorti sabiex
tkompli tisma’ u tiddeciedi I-kawza, jew tirriforma s-sentenza appellata billi
tichad |-ec¢ezzjonijiet kollha tal-intimati u tilga’ t-talbiet kollha attrici, bl-

ispejjez kontra I-appellati jew min minnhom.

9. L-Awtorita” tad-Djar ipprezentat ir-risposta tal-appell taghha fit-3 ta’
Jannar 2022 u ssottomettiet li I-appell ghandu jigi mi¢hud bl-ispejjez taz-

zewq istanzi kontra ll-appellanti.

10. ll-konvenuti Mizzi prezentaw ir-risposta tal-appell taghhom fl-4 ta’
Jannar 2022 permezz ta’ liema sottomettew li I-appell ghandu jigi michud

bl-ispejjez kontra l-appellanti.

Ikkonsidrat;

In-nullita’ tas-sentenza appellata

11. L-appellati ressqu tlett aggraviji li jirrigwardaw l|-allegata nullita tas-
sentenza appellata. Fl-ewwel aggravju jsostnu li s-sentenza appellata
hija nulla peress li nghatat fl-ismijiet Maria Gialanze® v. Carmen u
Georgette Mizzi, L-Avukat tal-Istat u I-Awtorita” tad-Djar, mentri gabel ma

nghatat is-sentenza I-Ewwel Qorti kienet laqghet talba sabiex [-atti jigu

assunti minn Erika Gialanze'. Jghidu li ghalhekk is-sentenza appellata
nghatat fil-konfront ta’ Maria Gialanze™ dagslikieku Erika Gialanze™ ma
tifformax parti minn dawn il-pro¢eduri, u li skont il-gurisprudenza dan
ifisser li s-sentenza appellata hija nulla peress li nagset milli tindika |-

partijiet kollha fil-kawza.

12. Fit-tieni aggravju taghhom l-appellanti jsostnu li hemm kunflitt ¢ar
bejn id-digriet datat 24 ta’ Gunju 2021 u s-sentenza appellata.
Jargumenta li s-sentenza appellata tikkontradici dak li jinghad fid-digriet
imsemmi fejn [-Ewwel Qorti awtorizzat lil Erika Gialanze™ sabiex tassumi
[-atti tal-kawza in kwantu hija kienet saret is-sid tal-proprjeta’ in kwistjoni.
Skont l-appellanti dan ifisser li I-Ewwel Qorti kienet tikkondividi I-opinjoni
taghhom li Erika Gialanze™ kellha l-interess guridiku mehtieg sabiex
tkompli I-kawza odjerna fisimha, ghaliex li kieku ma kienx hekk it-talba
ghall-assunzjoni tal-att messha kellha tigi michuda. Jghidu li pero™ s-
sentenza appellata hadet pozizzjoni dijametrikament opposta ghal dak
deciz fid-digriet tal-24 ta’ Gunju 2021, u li ghalkemm digriet ma jikkostitwix

gudikat I-Ewwel Qorti ma setghetx tinjora dak deciz minnha stess.

13. Fit-tielet aggravju taghhom l-appellanti jargumentaw li s-sentenza
appellata hija nulla ghaliex hija extra petita. Jghidu li mhuwiex koncess li
parti fkawza tigi sorpriza fl-ahhar tal-pro¢edura billi tigi sollevata kwistjoni
mhux dibattuta bejn il-partijiet u li ma tkunx giet sollevata permezz ta’

talba jew ec¢ezzjoni. Jargumentaw li fdan il-kaz I-Ewwel Qorti marret

extra petita meta ddecidiet li ghandha tichad it-talbiet attrici ghaliex skont
hi Maria Gialanze’ ma setghetx titrasferixxi d-drittijiet taghha lil bintha
Erika Gialanze™. Jghidu li din il-kwistjoni ma giet sollevata minn hadd mill-
intimati fir-risposti taghhom ghar-rikors promotur, u li ghalkemm |-
Awtorita” tad-Djar gajmet dan il-punt fin-nota ta’ sottomissjonijiet taghha,
pero” fin-nuqqas ta’ ec¢cezzjoni ad hoc din il-kwistjoni kellha titgies
sorvolata stante d-digriet moghti mill-Ewwel Qorti fl-24 ta’ Gunju 2021.
Jghidu li dan I-izball lampanti jirrizulta mid-dec¢ide fejn gew michuda t-
talbiet kollha attrici minghajr ma giet milqugha |-ebda wahda mill-

eccezzjonijiet sollevata mill-intimati.

14. L-Awtorita tad-Djar tirribatti li s-sentenza nghatat fil-konfront kemm
ta’ Maria Gialanze™ u kemm ta’ Erika Gialanze™ u li huwa biss fil-kopja
elettronika tas-sentenza li gie ndikat mod iehor. Tghid li fi kwalunkwe
kaz, jekk din il-Qorti tilga’ dan l-aggravju dan ma jkunx ifisser li I-appellanti
jirbhu I-kawza, izda biss li din il-Qorti jew I-Ewwel Qorti jkollhom jikkoregu
l-allegat Zball. Fir-rigward tat-tieni aggravju targumenta li I-Ewwel Qorti
ma kellhiex alternattiva hlief li tilga’ t-talba ghall-assunzjoni tal-atti, izda
dan ma ffissirx li ghalhekk gew marbuta jdejn il-Qorti dwar kif kellha
tiddeciedi |-kawza. Tghid li mhux kull min ghandu nteress guridiku
ghandu ragun dwar it-talbiet, ghaliex kieku kien hekk |-attur ma jista’ qatt
jitlef il-kawza. Dwar it-tielet aggravju tirrispondi li hija kienet gajmet il-
kwistjoni |i dritt fondamentali ma jistax jigi trasferit fin-nota ta’

sottomissjonijiet taghha, u li fi kwalunkwe kaz din il-kwistjoni kienet

koperta mill-e¢¢ezzjoni numru sitta moghtija minnha sa minn gabel ma

sar it-trasferiment.

15. ll-konvenuti Mizzi jirribattu b’referenza ghall-ewwel aggravju |i s-
sentenza appellata ma thalli I-ebda dubju li nghatat kemm fil-konfront ta’
Maria Gialanze™ u kif ukoll fil-konfront ta’ Erika Gialanze™ tant li ssir
referenza u spjegazzjoni tal-pozizzjoni legali taz-zewg atturi. Isostni li din
iI-Qorti ghandha I-poter li tikkoregi I-izball jekk jirrizulta li hemm Zball fl-
okkju fis-sentenza appellata u jekk hemm bzonn din il-Qorti tista’ wkoll
tibghat I-atti quddiem I-Ewwel Qorti sabiex issir ir-ratifika necessarja. Fir-
rigward tat-tieni aggravju jargumentaw illi m’hemm |-ebda kunflitt bejn id-
digriet tal-24 ta’ Gunju 2021 u s-sentenza appellata ghaliex il-Qorti
kkunsidrat li d-dritt ta’ kumpens huwa tal-persuna, u ¢ioe ta’ min ghandu
interess Quridiku. Fir-rigward tat-tielet aggravju jargumentaw li fkawzi
kostituzzjonali I-Qorti ghandha dritt li tipprovdi rimedji anke jekk mhux
rikiesti mill-attur u ghalhekk ghandha dritt li tiddeciedi ultra petitia a

kuntrarju tan-norma applikabbli fkawzi Civili.

Konsiderazzjonijiet ta’ din il-Qorti

16. Il-mertu tal-ewwel aggravju tal-appellanti, li jitratta I-izball fl-okkju

tas-sentenza appellata jinsab ezawrit bis-sahha tad-digriet ta’ din il-Qorti

tat-30 ta’ Marzu 2022. Ghaldagstant il-Qorti ser tastjeni milli tiehu

konjizzjoni ulterjuri tieghu.

17. Dwar it-tieni aggravju, il-Qorti tibda billi tosserva li apparti li digrieti
ma jaghmlux Judikat, digriet interlokutorju m’ghandux I-effett i
jiddetermina I-mertu tal-kawza fl-atti ta’ liema jkun inghata. Il-fatt li Erika
Gialanze' thalliet tassumi I-atti tal-kawza ma kien bl-ebda mod jorbot lill-
Ewwel Qorti sabiex imbaghad issib favur taghha fid-decizjoni fil-mertu.
Huwa guridikament inkoncéepibbli I-argument li jekk Erika Gialanze®
ghandha l-interess guridiku rikjest biex tkun parti mill-kawza allura
ghandha wkoll ragun fil-mertu kif donnhom jippretendu Il-appellanti.
Ghalhekk I-argument tal-appellanti li hemm xi kunflitt bejn id-digriet tal-24
ta’ Gunju 2021 u s-sentenza dwar il-mertu huwa manifestament zbaljat

fid-dritt.

18. Fir-rigward imbaghad tat-tielet aggravju, il-Qorti tosserva li |-
appellanti huma zbaljati meta jghidu li I-Ewwel Qorti ddecidiet a bazi ta’
eccezzjonijiet mhux imgajma mill-konvenuti.  L-Awtorita™ tad-Djar
eccepiet li I-attrici ma ezawrietx ir-rimedji ordinarji disponibbli lilha, li I-ksur
ta’ dritt fondamentali huwa personali ghal min ikun ged jissubixxi tali ksur
u li ghalhekk sakemm il-proprjeta’ mertu tal-kawza ma kinitx tal-attri¢ci ma
seta’ kien hemm I|-ebda lezjoni fil-konfront taghha, u li m’hemm I-ebda
ksur tal-Artikolu 37 tal-Kostituzzjoni u |-Artikolu 1 tal-Ewwel Protokoll tal-

Konvenzjoni Ewropea. Ghalhekk I-e¢¢ezzjonijiet moghtija mill-Awtorita®

tad-Djar ampjament ikopru |-konsiderazzjonijiet maghmula mill-Ewwel
Qorti b’'mod li ma jirrizultax li I-Ewwel Qorti dahlet f'xi kwistjoni li ma kinitx
tgajmet mill-partijiet. Fi kwalunkwe kaz, jura novit curia u ghalhekk
galadarba kull konvenut ta e¢¢ezzjoni fis-sens li m’hemm |-ebda ksur tad-
drittijiet fondamentali, I-Ewwel Qorti kienet fid-dover li tiddetermina jekk
verament kienx hemm il-lezjoni ilmentata u meta din bdiet, u dan mhux

necessarjament ghall-istess ragunijiet dedotti mill-konvenuti.

19. Ghaldagstant din il-Qorti ged tastjeni milli tiehu konjizzjoni ulterjuri
tal-ewwel aggravju tal-appellanti, filwaqt li tichad it-tieni u t-tielet aggraviji

taghhom.

Ir-Raba’ Aggravju

20. Permezz ta’ dan l-aggravju taghhom l|-appellanti jargumentaw li I-
Ewwel Qorti kellha tiddeciedi jekk il-kawza odjerna setghetx titkompla
minn Erika Gialanze™ wara d-donazzjoni tal-proprjeta’ li sehhet fil-mori tal-
kawza. Jghidu li anke skont il-gurisprudenza tal-Qorti Ewropea jezistu
c¢irkostanzi fejn, minkejja trasferimenti inter vivos jew causa mortis, il-
kawza tkun tista’ titkompla mill-avventi causa b’'mod partikolari fejn il-
kawza tkun diga" nfethet ghaliex wara li I-kawza tinfetah ikun hemm iktar
flessibilita’. Jargumentaw li in vista tal-ec¢ezzjoni dwar it-titolu fuq il-
proprjeta’, kien jinkombi fuq l-attri¢i li tipprova I-victim status taghha u dan

billi tipprova t-titolu taghha fuq il-proprjeta mertu ta’ din |-azzjoni u kien

ghalhekk li I-atti kellhom jigu assunti minn Erika Gialanze'. Jghidu li
kwalunkwe rimedju li seta’ jinghata fdawn il-proc¢eduri ghall-futur fir-
rigward tal-lezjoni kellu tabilfors jinghata lil Erika Gialanze™ bhala s-sid tal-
proprjeta’. Jghidu li ghalhekk Erika Gialanze™ kellha kull dritt li tassumi |-
atti tal-kawza ghaliex wara d-donazzjoni hija akkwistat mhux biss it-titolu
fuq il-proprjeta’ izda wkoll il-victim status li kellha ommha. |zidu li Erika
Gialanze™ ged issofri lezjoni tad-drittijiet fondamentali taghha stante I-
okkupazzjoni kontinwata tal-proprjeta’ mill-konvenuti Mizzi, anke wara d-

donazzjoni tal-proprjeta’ lilha.

21. L-Awtorita’ appellata tirribatti li ghal-lezjoni ta’ dritt fundamentali
tista’ tagixxi biss il-persuna li sofriet dik il-lezjoni. Tghid li tant kellha ragun
[-Ewwel Qorti li issa li I-atturi ndunaw bl-izball li ghamlu ged jitolbu li Maria
Gialanze' tithalla terga tassumi I-atti. Jghidu li d-drittijiet fondamentali
huma personali tal-individwu u ghalhekk mhuwiex permess li jigu

trasferiti.

22. L-Ewwel Qorti ghamlet is-segwenti konsiderazzjonijiet dwar dan il-

punt:

“Fin-nota ta’ sottomissjonijiet taghha, I-Awtorita’ tad-Djar sostniet
li d-drittijiet umani la jistghu jigu ttrasferiti causa mortis u wisq
ingas inter vivos. In sostenn ta’ din I-asserzjoni taghhom, i¢¢itaw
zewg sentenzi ta’ din il-Qorti; wahda kif issa ppreseduta u I-ohra
ppreseduta minn imhallef iehor, li Pkawza kostituzzjonali ma tawx
kumpens ghal telfien ta’ tgawdija ta’ proprjeta’” gabel ma din
intirtet mill-ilmentaturi. Isostnu li jekk id-drittijiet umani ma
jistghux jigu ttrasferiti causa mortis, wisq ingas jistghu jigu
ttrasferiti permezz ta’ donazzjoni.

[I-Qorti mhix sejra tidhol fil-kwistjoni ta’ successibilita’ kawza
mortis 0 meno ta’ jeddijiet umani ghaliex din ma tiffurmax parti
mill-kwezit dwar it-trasferibilita o meno taghhom permezz ta’
donazzjoni. Bizzejjed jinghad ghall-fini ta’ din il-kawza li d-drittijiet
umani huma kkunsidrati inerenti ghall-persuna umana. Min-
natura taghhom huma marbutin mal-persuna tal-vittma. Huma
drittijiet personali, u mhux drittijiet in rem. Anke fil-kaz |i ditt
fundamentali jikkonsisti fil-vjolazzjoni tat-tgawdija tal-proprjeta,
u l-vittma tkun intitolata ghal kumpens, dak il-kumpens huwa
marbut mal-persuna tal-vittma u mhux mal-proprjeta’. Jekk il-
proprjeta’ tigi ttrasferita lil terza persuna, kemm b’titlu gratuwitu
kif ukoll b’titlu oneruz, id-dritt tal-kumpens ma jistax jigi ttrasferit
flimkien mal-proprjeta’. Ghalhekk id-drittijiet li jista’ jkollha Maria
Gialanze bhala titolari tal-fond de quo ma gewx trasferiti favur
bintha permezz tal-att tad-donazzjoni. Dan minkejja li I-fond de
quo gie ttrasferit “with all its litigious rights and obligations”.

B’danakollu Erika Gialanze™ ghandha dritt tallega li status ta’
vittma mid-data tal-akkwist ‘il quddiem, in kwantu hija sid ta’ post
mikri lill-intimati b’kera kkontrollat mil-ligi. Ghalhekk huma
applikabbli I-ligijiet tal-kera vigenti fid-data tal-akkwist u ¢joe™ I-4
ta’ Gunju 2021; partikolarment bl-emendi li dahlu permezz tal-Att
XXVII tal-2018 u tal-Att XXIV tat-2021 li dahal fis-sehh fl-1 ta’
Gunju 2021. Gja' I-Att XXVI1.2018 gie ddikjarat konformi mal-
Kostituzzjoni mill-Qorti Kostituzzjonali in re: Gerald Camilleri v I-
Avukat Generali deciza fis-6 t'Ottubru 2020. Sussegwentement
I-Att XXIV.2021 kompla tejjeb is-sitwazzjoni tas-sid. llli ghalhekk
Erica Gialanze ma tistax tilmenta li gieghdha tigi m¢ahhda mit-
tgawdija tal-fond de quo.”

Konsiderazzjonijiet ta’ din il-Qorti

23. 1I-Qorti tibda billi tosserva |i ma jidhirx li l-appellanti fehmu
sewwasew il-konsiderazzjonijiet tal-Ewwel Qorti. L-appellanti jsostnu li |-
Ewwel Qorti kellha tiddeciedi dwar jekk il-kawza odjerna setghatx
titkompla minn Erika Gialanze™ wara d-donazzjoni li saret fil-mori tal-
kawza, u li hija Erika Gialanze li ser tkun ged isofri ksur tad-drittijiet
fondamentali taghha bl-applikazzjoni tal-ligijiet vigenti issa li saret is-sid
tal-proprjeta’. Jirrizulta pero li I-Ewwel Qorti filfatt ezaminat jekk I-ilment

ta’ Maria Gialanze" jistax jitkompla minn Erika Gialanze™ u ddeterminat li
dan mhuwiex il-kaz ghaliex id-dritt ghal rimedju wara ksur ta’ drittijiet
fondamentali ma jistax jigi trasferit kif pruvaw jaghmlu I-appellanti meta
Maria Gialanze™ trasferiet espressament id-drittijiet litigjuzi taghha fuq il-
proprjeta’ lil Erika Gialanze™. Din il-Qorti tagbel ma’ din il-konsiderazzjoni
tal-Ewwel Qorti u tgis li m’hemm I-ebda raguni sabiex tibdilha. Dan
mhuwiex kaz fejn Erika Gialanze™ saret il-proprjeta’ tal-fond in kwistjoni
bhala I-eredi universali ta’ Maria Gialanze™ u ghalhekk kienet dahlet fiz-
zarbun legali ta’ ommha. F’dan il-kaz il-proprjeta’ in kwistjoni ghaddiet
fidejn Erika Gialanze™ permezz ta’ trasferiment inter vivos b’titolu ta’
donazzjoni, u ghalhekk I-Ewwel Qorti kellha ragun tikkonkludi li Erika
Gialanze® mhijiex intitolata ghal rimedju ghaz-zmien meta s-sid tal-
proprjeta’ kienet Maria Gialanze™. Ksur ta’ drittijiet fondamentali jaghti
dritt litigjuz lill-vittma biss, hlief ghal xi ec¢ezzjonijiet parikolari, u ma jistax
jigi trasferit inter vivos. Langas ma huwa I-kaz fejn hemm raguni valida
biex Erika Gialanze™ tinghata rimedju ghaz-zmien meta Maria Gialanze
kienet is-sid tal-proprjeta’ ghaliex dawn il-pro¢eduri kienu diga inbdew
meta saret id-donazzjoni. Galadarba ma tirrizulta I-ebda raguni valida fil-
ligi ghalfejn il-proceduri ma komplithomx Maria Gialanze™ stess,
senjatament billi la giet niegsa u langas ma tilfet il-kapacita li tamministra
hwejjigha u tittutela d-drittijiet taghha, m’hemmx raguni valida ghalfejn
ghandu jitgies possibbli li Erika Gialanze" tikseb rimedju ghaz-zmien meta

kienet Maria Gialanze™ s-sid tal-proprjeta’ in kwistjoni.

24. Fl-argumentazzjoni tal-appellanti ghal dak li jikkoncerna I-
pozizzjoni legali ta’ Erika Gialanze™ ghaz-zmien wara li saret is-sid tal-
proprjeta’ in kwistjoni mbaghad, |-appellanti ged jinjoraw ghal kollox il-fatt
li I-Ewwel Qorti bbazat id-decizjoni taghha fuq il-fatt Ii I-ligi li tirregola r-
relazzjoni bejn Erika Gialanze® u I|-konvenuti Mizzi giet emendata
permezz tal-Att XXIV tal-2021. L-appellanti ma mpunjawx il-validita™ tal-
ligi I-gdida, u ghalhekk ma setax jinghata xi rimedju li jolgot ir-relazzjoni
guridika ta’ bejn Erika Gialanze™ u I-konvenuti Mizzi, li llum-il gurnata hija
rregolata minn dispozizzjonijiet legali differenti minn dawk li dwarhom sar
I-ilment. In vista tad-data tad-donazzjoni r-relazzjoni guridika bejn il-
partijiet imsemmija kienet sa mill-bidu taghha rregolata bil-ligi I-gdida u
peress li Erika Gialanze™ la wzat ir-rimedju ordinarju li llum-il gurnata
huwa disponibbli ghaliha, u lanqas talbet korrezzjoni fir-rikors promotur
sabiex id-determinazzjoni li trid issir fdawn il-pro¢eduri tigi estiza ghall-
emendi li saru fl-2021, I-Ewwel Qorti kienet korretta meta ¢ahdet it-talbiet

attrici.

25. Ghaldagstant dan l-aggravju gieghed jigi mi¢hud, u in vista ta’ dan

jirrizulta li m’hemmx lok |i jigi ezaminat il-bqija tal-appell tal-appellanti.

Decide

Ghal dawn il-motivi I-Qorti tagta’ u tiddeciedi billi filwaqt li tastjeni milli
tiehu konjizzjoni ulterjuri tal-ewwel aggravju tal-appellanti stante li I-mertu

tieghu jinsab ezawrit, tichad it-tieni, it-tielet u r-raba’ aggraviji tal-appellanti

u tikkonferma s-sentenza appellata, bl-ispejjez kollha kontra I-appellanti.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
ar

